
КҮН ТӘРТІБІНДЕ:
1-тақырып:   Тұрақты даму мақсаттарын іске асырудың ғылыми-тәжірибелік аспектілері және жастардың рөлі. 

СӨЗ АЛҒАН: Топ тәлімгері А.Б. Изтлеуова: Тұрақты дамудың мәні мен маңыздылығына тоқталып, оның қазіргі жаһандық қоғам үшін стратегиялық бағыт екенін атап өтті. 2015 жылы БҰҰ тарапынан қабылданған Тұрақты дамудың 17 мақсатының мазмұны жан-жақты түсіндірілді. Атап айтқанда, кедейлікті жою, аштықты азайту, сапалы білім беру, гендерлік теңдік, таза су мен санитария, қолжетімді әрі таза энергия, лайықты еңбек пен экономикалық өсім, индустрияландыру мен инновация, теңсіздікті қысқарту, тұрақты қалалар қалыптастыру, жауапты тұтыну мен өндіріс, климаттың өзгеруіне қарсы күрес, теңіз және құрлық экожүйелерін қорғау, бейбітшілік пен әділеттілік, серіктестікті нығайту мақсаттары қарастырылды.
[bookmark: _GoBack]ТЫҢДАЛДЫ: ХТ-24-4к3 тобының студенті Кузембаева Қ.Ғ.: Өз сөзінде тұрақты дамудың 17 мақсаты қазіргі жаһандық қоғам дамуының стратегиялық негізі екенін атап өтті. Оның пікірінше, бұл мақсаттар тек экологиялық мәселелерді ғана емес, сонымен қатар әлеуметтік теңдік, экономикалық тұрақтылық және институционалдық басқару сапасын арттыру сияқты кешенді бағыттарды қамтиды. Ол әсіресе кедейлікті жою, сапалы білім беру және лайықты еңбекпен қамту мақсаттарының қоғамның ұзақ мерзімді тұрақтылығын қамтамасыз етудегі рөліне тоқталды. Сонымен қатар, тұрақты дамудың 5 негізгі бағыты – Адамдар, Планета, Өркендеу, Бейбітшілік және Серіктестік – өзара тығыз байланыста жүзеге асырылуы тиіс екенін айтты. Әлихан экологиялық мәдениетті қалыптастыру, ресурстарды ұтымды пайдалану және климаттың өзгеруіне қарсы іс-қимыл шараларын күшейту бүгінгі күннің басты міндеттерінің бірі екенін ерекше атап өтті. 
СӨЗ АЛҒАН: Топ тәлімгері А.Б. Изтлеуова: Сонымен қатар тұрақты дамудың 5 негізгі бағыты түсіндірілді: адамдар– халықтың әл-ауқатын арттыру; планета – қоршаған ортаны қорғау; өркендеу  – экономикалық даму; бейбітшілік  – тұрақтылық пен әділетті қоғам қалыптастыру; серіктестік– жаһандық ынтымақтастықты дамыту.
 ТЫҢДАЛДЫ: ХТ-24-4к3 тобының студенті Кендір А.Н.: Тұрақты дамудың 17 мақсатының ішінде экологиялық қауіпсіздік пен табиғи ресурстарды қорғауға бағытталған міндеттердің маңыздылығын кеңінен талқылады. Оның айтуынша, таза су мен санитарияны қамтамасыз ету, жауапты тұтыну мен өндіріс қалыптастыру, сондай-ақ құрлық және су экожүйелерін сақтау – болашақ ұрпақтың өмір сүру сапасына тікелей әсер ететін факторлар. Айдана 5 бағыттың ішінде «Планета» және «Серіктестік» қағидаттарына ерекше назар аударып, экологиялық мәселелерді шешу тек бір елдің немесе бір ұйымның аясында емес, халықаралық ынтымақтастық негізінде жүзеге асырылуы тиіс екенін айтты. Сонымен қатар, ол жасыл экономикаға көшу, жаңартылатын энергия көздерін дамыту және қалдықтарды азайту мәселелері тұрақты дамудың маңызды тетіктері болып табылатынын атап өтті. 
ТЫҢДАЛДЫ: ХТ-24-4к3 тобының студенті Шымбаева А.А.: Тұрақты дамудың әлеуметтік және экономикалық аспектілеріне назар аударды. Ол тұрақты дамудың 17 мақсаты қоғамдағы теңсіздікті қысқарту, гендерлік теңдікті қамтамасыз ету және бейбіт, әділетті институттарды қалыптастыру арқылы тұрақты әлеуметтік орта құруға бағытталғанын айтты. Оның пікірінше, «Өркендеу» және «Бейбітшілік» бағыттары экономикалық өсім мен әлеуметтік тұрақтылықтың өзара байланысын айқындайды. Нұрдәулет тұрақты даму мақсаттарын іске асыру үшін қоғамда қаржылық сауаттылықты арттыру, инновациялық технологияларды енгізу және жауапты азаматтық ұстанымды қалыптастыру қажет екенін атап өтті. Сонымен қатар, ол экологиялық жауапкершілік тек мемлекеттік деңгейде емес, әрбір азаматтың саналы әрекеті арқылы жүзеге асуы тиіс деген қорытынды жасады.
ТЫҢДАЛДЫ: ХТ-24-4к3 тобының студенті Жанғалиұлы С.: Тұрақты даму мақсаттарының қазіргі қоғам үшін айрықша маңызға ие екендігін атап өтіп, оның тек халықаралық құжат немесе теориялық тұжырымдама ғана емес, күнделікті өмірмен тығыз байланысты өмірлік қағида екенін жеткізді. Олар экологияны қорғау – табиғатқа жанашырлықпен қараудан басталатынын, суды үнемдеу – болашақ ұрпақ алдындағы жауапкершіліктің көрінісі екенін, ал қалдықтарды азайту мен сұрыптау – өркениетті қоғамның мәдени көрсеткіші екенін ерекше атап өтті. Жасыл экономикаға көшу – тек экономикалық өзгеріс емес, ойлау жүйесінің жаңаруы екендігі айтылды. Студенттер тұрақты даму қағидаттарын жүзеге асыруда жеке жауапкершілік пен саналы әрекеттің шешуші рөл атқаратынын, әрбір адамның табиғатты қорғауға бағытталған шағын қадамы үлкен нәтижеге бастайтынын өз ойларымен әсерлі түрде жеткізді.
СӨЗ АЛҒАН: Топ тәлімгері А.Б. Изтлеуова: Тұрақты даму қағидаттарын түсіндіру және талқылау жұмыстары студенттердің экологиялық мәдениетін қалыптастыруға, әлеуметтік жауапкершілігін арттыруға және ғылыми көзқарасын кеңейтуге ықпал ететінін атап көрсетті. Сонымен қатар, тұрақты даму мақсаттарын жүзеге асыру тек мемлекеттік деңгейдегі саясатпен шектелмей, білім беру ұйымдары мен жастардың белсенді қатысуын талап ететінін айтты. Жалпы, өткізілген топ сағаты тұрақты даму тұжырымдамасының мазмұнын терең түсінуге, оның 5 негізгі бағытының өзара байланысын ұғынуға және қазіргі қоғамдағы маңыздылығын ғылыми тұрғыдан бағалауға мүмкіндік берді.
ҚАУЛЫ ЕТІЛДІ: Тұрақты даму мақсаттарын топ ішінде жүйелі түрде насихаттау, экологиялық мәдениетті арттыруға бағытталған сенбіліктер мен ақпараттық іс-шаралар ұйымдастыру, сондай-ақ су мен энергия ресурстарын үнемдеу және қалдықтарды сұрыптау бойынша практикалық әрекеттерді енгізу назарға алынсын.

